
A.L. 505 tal-2010

ATT DWAR L-AWTORTITÀ GĦAT-TRASPORT F’MALTA 
(KAP. 499)

Regolamenti tal-2010 li jemendaw ir-Regolamenti dwar
il-Portijiet 

BIS-SAĦĦA tas-setgħat mogħtija bl-artikolu 43(1) u (3) 
tal-Att dwar l-Awtorità għat-Trasport f’Malta, il-Ministru għall-
Infrastruttura, Trasport u Komunikazzjoni, b’konsultazzjoni mal-
Awtorità għat-Trasport f’Malta għamel dawn ir-regolamenti li 
ġejjin:-

1.  (1)  It-titolu ta’ dawn ir-regolamenti hu r-Regolamenti 
tal-2010 li jemendaw ir-Regolamenti dwar il-Portijiet, u għandhom 
jinqraw u jiftiehmu ħaġa waħda mar-Regolamenti tal-1966 dwar 
il-Portijiet, hawn iżjed ’il quddiem f’dawn ir-regolamenti msejħin 
“ir-regolamenti prinċipali”.

(2)  Dawn ir-regolamenti għandhom jitqiesu li bdew 
iseħħu fl-1 ta’ Settembru, 2010.

2.  Minnufih wara r-regolament 59 tar-regolamenti prinċipali 
għandu jiżdied dan ir-regolament ġdid li ġej:

	
59A.  Kull persuna li topera, tmexxi, timmaniġġa, 

tamministra jew b’xi mod ieħor tuża xi terminal jew 
post ieħor ġewwa port skond ftehim, liċenza jew 
awtorizzazzjoni oħra mogħtija mill-Awtorità jew kull 
Awtorità oħra mwaqqfa bil-liġi għandha, minkejja 
kull dispożizzjoni kuntrarja fi ftehim, liċenza jew 
awtorizzazzjoni bħal dawk, tagħti aċċess liberu għal dak 
it-terminal jew post, mingħajr ħlas jew imposta oħra, 
lil kull minn jipprovdi servizzi lil dawk il-bastimenti 
ordnati jew awtorizzati mill-Awtorità sabiex jirmiġġaw 
ma’ terminal jew post bħal dak, inklużi iżda mhux 
limitati għal dawk li jimmaniġġaw it-tagħbija, aġenti tal-
bastimenti, fornituri ta’ bunkers u ilma, ship chandlers, 
aġenti tal-eskursjonijiet fuq l-art u kolletturi taż-żibel.”.

Titolu u bidu fis-seħħ.

A.L. 43 tal-1966.

Iżid ir-regolamenti 
59A ġdid mar-
regolamenti prinċipali.

“Aċċess liberu 
u mingħajr 
ħlas għat-
terminals għal 
min jipprovdi 
servizz.

